
Byddwn i’n cynnig i’r Bwrdd fy mhrofiad eang yn y trydydd sector, 
ymrwymiad i gymryd rhan, ymrwymiad i fynd i’r afael ag 
anghydraddoldeb, ac ymrwymiad i hyrwyddo amrywiaeth a 
chynhwysiant. 

Rwyf yn Gyfarwyddwr Gweithredol Cymru y Samariaid gan weithio 
gyda’n mudiad sy’n seiliedig ar wirfoddolwyr i gynyddu dealltwriaeth o’r 
hyn y mae ei angen er mwyn lleihau cyfraddau hunanladdiad. Yn 
flaenorol, rwyf wedi gweithio gyda gofalwyr pobl ag anableddau dysgu, 
gyda phobl hŷn yn Age Concern Cymru, ac fel Dirprwy Gomisiynydd Pobl 
Hŷn Cymru. 

Dechreuodd fy nhaith yn y trydydd sector pan dderbyniais gyngor gan 
Gyngor ar Bopeth fel myfyriwr. Yna, hyfforddais fel cynghorydd 
gwirfoddol gyda fy nghanolfan gymunedol leol. Sylweddolais y gall 
gwybodaeth fod yn nerth a’r rôl y mae mudiadau gwirfoddol yn chwarae 
yn hyn. Yn hwyrach, astudiais gwrs gradd MSc mewn Polisi Cymdeithasol 
am fy mod yn dymuno datblygu fy niddordeb mewn ymgysylltu unigol ac 
ymgysylltu cymunedol.   

Mae’r pandemig wedi taflu golau ar anghydraddoldebau a’u cynyddu. 
Wrth i ni symud i gyfnod arall, mae’n rhaid i ni gydnabod cryfderau, 
dyfeisgarwch, a photensial cymunedau a rôl y trydydd sector yn fwy nag 
erioed. Byddwn i wrth fy modd pe gallwn gyfrannu at CGGC a’i waith 
hanfodol i gysylltu’r trydydd sector ynghyd i helpu i fynd i’r afael â’r 
heriau a’r cyfleoedd sy’n ein hwynebu ni.  

 


